«Жұмыспен қамту - 2020 жол картасының орындалу барысы туралы» деген тақырыпта  2016 жылғы 7 қарашада өткен
Үкімет сағатының нәтижелері бойынша

ҰСЫНЫСТАР

Қазақстан Республикасы Парламентінің Мәжілісі Қазақстан Республикасы Денсаулық сақтау және әлеуметтік даму министрінің баяндамасын тыңдап, мыналарды ҰСЫНАДЫ:

1. Қазақстан Республикасының Үкіметі:

1) «Қазақстан-2050» Стратегиясы қалыптасқан мемлекеттің жаңа саяси бағыты» атты Мемлекет басшысының Қазақстан халқына Жолдауында белгіленген еңбек және жұмыспен қамту саласындағы негізгі басымдықтарды кешенді және тиімді іске асыруды қамтамасыз етсін;

2) орталық және жергілікті мемлекеттік органдарды тиімді салаларалық үйлестіруді және олардың өзара іс-қимылын қамтамасыз етсін; нәтижелі жұмыспен қамтуды қамтамасыз ету мәселелері бойынша барлық мемлекеттік бағдарламалардың бағыттарын үйлестіру жөніндегі шаралар қабылдасын;

3) мамандар мен өңірлер бөлінісінде еңбек ресурстарының қажеттілігін айқындаудың әдістемесін жетілдіру бойынша шаралар қабылдасын;
4) мамандарды даярлауға және қайта даярлауға арналған нақты мемлекеттік тапсырысты қалыптастыру үшін мамандар мен өңірлер бөлінісінде еңбек ресурстарының қажеттілігін айқындаудың тиімді әдістемесінің негізінде еңбек нарығының кадрларға ағымдағы және перспективадағы қажеттілігіне мониторинг жүргізу жүйесін құру жөніндегі шараларды қабылдасын;

5) халықтың нысаналы топтарын нақты айқындай отырып, оларды  қамтуды кеңейту жөніндегі шараларды, Бағдарлама құралдарының тұрғындарға қолжетімділігін арттыруды көздей отырып Бағдарламаның бағыттарын іске асыру  тәсілдері мен тетіктерін қайта қарасын;

6) көбіне сапалы өлшемдерге негізделген бюджеттік бағдарламалардың түпкілікті нәтижесінің көрсеткіштер жүйесін және бюджеттік бағдарламаның тиімділігін қайта қарасын, Бағдарламаның тікелей нәтижесі ретінде «Жұмыссыздар» және «Өзін өзі жұмыспен қамтығандар» нысаналы топтары бойынша көрсеткіштерді айқындасын;
7) индикаторлар жүйесіне және түпкілікті нәтижеге қол жеткізу көрсеткіштеріне сәйкес Бағдарламалар жобаларының орталық және жергілікті деңгейде тиімді іске асырылуына тұрақты бақылау жасауды қамтамасыз етсін;

8) Бағдарламаны іске асыруға бөлінген мемлекет қаражатын мақсатты және тиімді пайдаланылуды қамтамасыз етсін; Бағдарламаны іске асыруды талдау әдістемесін бекітсін;

9) өндірістік күштерді орналастыру динамикасының орта мерзімді және ұзақ мерзімді болжамдары негізінде өңірлер мен мамандар бөлінісінде Өндіріс күштерін орналастырудың ағымдағы және болжамды схемасын қалыптастырсын;

10) Индустрияландыру картасын, «Бизнестің жол  картасы - 2020» және «Нұрлы жол» бағдарламасын ескере отырып, ағымдағы бос жұмыс орындарының жалпыұлттық дерекқорын және болжанатын жұмыс орындарын  жалпы қамтуды on-line режимінде қамтамасыз етсін;  базаның халыққа Жұмыспен қамту орталықтарында, сондай-ақ интернет-ресурстарда қолжетімділігін қамтамасыз етсін;

11) өңірлер ұсынатын бюджеттік өтінімдер есептерінің толықтығы және дұрыстығы мәселелері бойынша бюджеттік бағдарлама әкімшісінің және жергілікті атқарушы органдардың жауапкершілігін арттырсын, Бағдарлама шеңберінде қаржыландырылатын іс-шараларды жоспарлау кезінде шығыстарды қалыптастырудың нақтыланған тәртібін айқындасын;

12) жұмыспен қамту мәселелерін салааралық үйлестіру жөніндегі шараларды көздей отырып, Бағдарламаның 1-бағытын Өңірлерді дамыту мемлекеттік бағдарламасының құрылымына беру туралы мәселені қарасын;

13) «Бизнесті қаржысыз қолдау» жобасының жұмыспен қамтуды қолдау бөлігінде мақсатқа қолжеткізу үшін «Бизнестің жол  картасы - 2020» бағдарламасының жекелеген жобаларының тиімділігін зерделесін;
14) Қазақстан Республикасы Ұлттық экономика министрлігінің Статистикалық жұмыстар жоспарында Бағдарламаның іске асырылуын барынша толық қамтитын статистикалық деректерді көздесін.

2. Қазақстан Республикасының Денсаулық сақтау және әлеуметтік даму министрлігі мемлекеттік органдармен бірлесіп:

1) Бағдарлама шеңберінде бюджет қаражатын уақтылы, толық және тиімді игеруіне мониторинг жүргізу және бақылау жасау бойынша шараларды күшейтсін;

2) Бағдарлама бағыттарының орындалуына  және (немесе) уақтылы орындалмауына ағымдағы және жиынтық талдау жүргізсін;
3) Бағдарламаның бағыттарына қатысу үшін нысаналы топтардың нақты ұстанымдануын және қажеттілігін нақтылап халықтың өзін өзі жұмыспен қамтыған санаттарына  талдау жүргізсін;
4) қаржы құрылымдарымен бірлесе отырып, микрокредит берудің пайыздық мөлшерлемесінің негізділігін қарастырсын;

5) селолық елді мекендер мен шағын қалаларды микрокредит берумен қамтуды кеңейту жөніндегі шаралар қабылдасын;

6) микрокредит беру үшін заемдарды кепілдендіру тетіктерін қайта қарастырсын;

7) микрокредиттеу мерзімін ұзарту туралы мәселені қарасын;

8) микрокредит бойынша сыйақы мөлшерін қайта қарау туралы мәселені пысықтасын, бұл ретте қарыз алушының қосымша шығындарын барынша қысқартсын;

9) халықты экономикалық мүмкіндіктеріне және өмір сүру жағдайларына (село) байланысты санаттай отырып, микрокредит берудің икемді жүйесін құру мүмкіндігін қарастырсын;

10) микрокредит алушылар бойынша, қаражатты игеру және қайтару бойынша, сондай-ақ оларды салық органдарына есепке қою бойынша тұрақты мониторинг жүргізсін;

11) көшіру өңірлеріндегі саланың/ өндірістің/ бизнестің даму мақсаттарын ескере отырып, «Еңбек ұтқырлығы» жобасына тұжырымдамалық және ұйымдастырушылық тұрғыдан келуді қайта қарасын;
12) нормативтік құқықтық актіге (Денсаулық сақтау және әлеуңметтік даму министрінің 2016 жылғы 14 маусымдағы № 517 бұйрығына) кредит серіктестігі мен Бағдарламаға қатысушылардың жауапкершілігінің аражігін ажыратуға қатысты өзгеріс енгізсін; 

13)  Бағдарламаға қатысушы көшірілгендердің арасында кәсіпкерлік қызметті дамытуды ынталандыратын тетіктерді пайдалансын;

14) бөлінген қаражат көлемі мен құрылған жұмыс орындары арасындағы үйлеспеушіліктерді жою бойынша шаралар қабылдасын;

15) жобалар бойынша еспке алу, есептілік және бақылау жүйесін жетілдіру бойынша жұмысты жалғастырсын;

16) «тұрақты» жұмыс орны өлшемдерін өндіріс  процесінде талап етілген мерзімдер бойынша жаңартсын;
17) «Жастар практикасы» жобасына жастардың нысаналы топтарының қатысу мерзімін ұзарту мәселесін қарастырсын;

18) жұмыспен қамтылудың тұрақтылығын анықтау мақсатында жастардың тұрақты жұмыс орындарына жұмысқа орналасуына және түлектердің еңбек қызметіне мониторинг жүргізсін;

19) кәсіптік білім алуды аяқтағаннан кейін жұмысқа орналаспаған адамдардың және ұлттық бірыңғай тестілеудің шектік балынан өтпеген оқушылардың тұрақты мониторингін жүргізсін және осы адамдардың барынша жұмыспен қамтылуын қамтамасыз етсін;
20) халықтың Бағдарламаға қатысу деңгейін арттыру мақсатында электрондық, баспалық БАҚ, интернет-ресурстар және басқа да коммуникациялық ресурстар арқылы Бағдарламаларды іске асыру шарттары және оның іске асырылу барысы туралы халықты хабардар ету бойынша тұрақты жұмыс жүргізсін.

3. Қазақстан Республикасының Ауыл шаруашылығы министрлігі:
1) микрокредит алу үшін қажетті құжаттардың санын азайту және кепілмен қамтамасыз етуге қойылатын талаптарды оңайлату мәселесін қарастырсын;

2) нәтижелі жұмыспен қамтуды қамтамасыз ету үшін жеке қосалқы шаруашылықтың базасында ұсақ тауарлы өндірісті ұйымдастыруды қоса алғанда, Бағдарлама шеңберінде микрокредиттеу кезінде ауыл шаруашылығы кооперациясы жүйесін дамытсын;

3) жеке қосалқы шаруашылықтың қызметін ресімдеу мақсатында оларға микрокредит беру тетіктері бойынша халық арасында түсіндірме жұмысын жүргізсін.
4. Қазақстан Республикасының Білім және ғылым және Инвестициялар және даму министрліктері:

1) мамандарға қажеттіліктің өзектілігін ескере отырып мемлекеттік білім беру тапсырысын жетілдіру бойынша шаралар қабылдасын;

2) әрбір облысқа қажеттілікке сәйкестігін ескере отырып, мамандар бойынша және облыстар бөлінісінде ТжКБ ағымдағы білім беру тапсырысына талдау жүргізсін;
3) алғашқы жұмысшы мамандығын алу үшін жастардың қосымша контингентін қабылдауға ТжКБ ресурстық қамтамасыз етілуіне мониторинг жүргізсін;

4) ИИДМБ іске асыру үшін салалар, өңірлер бөлінісінде қажетті мамандықтарға мониторинг жүргізсін;

5) қатысушылар санаттарының тізбесі бойынша қысқартылған жұмыс уақытына білікті жұмыскерлердің жоғалған табысының үштен екі бөлігін уақытша субсидиялау жөніндегі қолданыстағы қағиданы қайта қарастырсын;

6) алғашқы жұмысшы мамандығын алу үшін ТжКБ ұйымдарын жастармен қамтуды кеңейту бойынша шаралар қабылдасын; 

7) экономикадағы сұранысқа ие мамандықтар бойынша, ең алдымен ИИДМБ жобаларын қамтамасыз ету үшін білім алуға арналған мемлекеттік білім беру тапсырысын қайта қарасын.

5. Жергілікті атқарушы органдар:

1) мемлекеттік және салалық бағдарламаларды іске асыру шеңберінде жұмыссыздарды, нәтижесіз жұмыспен қамтылған адамдарды, жұмыстан босатылған және табысы аз адамдарды қамтамасыз ету жөніндегі көрсеткіштерді орындауға назар аударып, олардың іске асырылуына тиісті бақылауды қамтамасыз ете отырып, Халықты жұмыспен қамтуға жәрдемдесудің 2016 жылға арналған кешенді жоспарының орындалуын;

2) бөлінген бюджеттік қаражатты тиімді, нысаналы және уақтылы игеру кезінде Бағдарламаның негізгі көрсеткіштерінің орындалуын;

3) ағымдағы жылдың аяғына дейін микрокредит беруге бөлінген қаражаттың соңғы қарыз алушыларға жетуін;

4) бекітілген кестелерге сәйкес, 2011 жылы уәкілетті өңірлік органдар берген кредит қаражаттарын республикалық бюджетке қайтарылуына бақылау жасауды;
5) басқа мемлекеттік және салалық бағдарламалар шеңберінде іске асырылатын жобалар бойынша жүгінген адамдарды қамту және жұмысқа ораналастыру бойынша халықты жұмыспен қамту орталықтарының жұмысын;

6) еңбек қатынастарын заңдық тұрғыдан ресімдемей жұмысқа орналастыруға жол бермеу бойынша шаралар қабылдауды;

7) алғашқы жұмысшы мандығын алу үшін ТжКББ ұйымдарын жастармен қамтуды кеңейту бойынша шаралар қабылдауды;

8) Бағдарламаға қатысу шарттары, тетіктері бойынша және халықты тиімді жұмыспен қамтуды қамтамасыз ету үшін «Бағдарлама имиджін» арттыру жөніндегі тиісті жұмыс, тұрғындар арасында тұрақты негізде түсіндірме жұмыстарын жүргізуді қамтамасыз етсін.

